ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆԻՑ ԵՎՐՈՊԱԿԱՆ ՄԻՈՒԹՅԱՆ ԵՐԿՐՆԵՐ ՁԿԱՆ, ՋՐԱՅԻՆ ԿԵՆԴԱՆԻՆԵՐԻ, ԱՅԼ ՀԻԴՐՈԲԻՈՆՏՆԵՐԻ ԵՎ  ԴՐԱՆՑԻՑ ՍՏԱՑՎԱԾ  ՄԹԵՐՔԻ ԱՐՏԱՀԱՆՄԱՆ ԼԻԱԶՈՐ ՄԱՐՄԻՆ ՃԱՆԱՉԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 8-Ի N 1270, 2003 ԹՎԱԿԱՆԻ ԴԵԿՏԵՄԲԵՐԻ 24-Ի N 1939-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ  ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետությունից Եվրոպական Միության երկրներ ձկան, ջրային կենդանիների, այլ հիդրոբիոնտների և դրանցից ստացված մթերքի արտահանման լիազոր մարմին ճանաչել Հայաստանի Հանրապետության գյուղատնտեսության նախարարությանը:

2. Ուժը կորցրած ճանաչել Հայաստանի Հանրապետության կառավարության 2003 թվականի հոկտեմբերի 8-ի <<Լիազոր մարմին ճանաչելու մասին>> N 1270-Ն և Հայաստանի Հանրապետության կառավարության 2003 թվականի դեկտեմբերի 24-ի <<Հայաստանի Հանրապետությունից Եվրոպական միության երկրներ ձկան, ձկնամթերքի, ջրային ծագում ունեցող արտադրանքի արտահանման համար պահանջվող առողջության սերտիֆիկատի տրամադրման կարգը հաստատելու մասին>> N 1939-Ն որոշումները:

Հիմնավորում

<<Հայաստանի Հանրապետությունից ձկան, ջրային կենդանիների,  այլ հիդրոբիոնտների և դրանցից ստացված մթերքի արտահանման լիազոր մարմին ճանաչելու և Հայաստանի Հանրապետության կառավարության 2003 թվականի հոկտեմբերի 8ի N 1270-Ն, 2003 թվականի դեկտեմբերի 24-ի N 1939-Ն որոշումներն ուժը կորցրած ճանաչելու մասին>> 

ՀՀ կառավարության որոշման նախագծի ընդունման անհրաժեշտության վերաբերյալ 

Նախագծի ընդունման անհրաժեշտությունը պայմանավորված է ԵՄ երկրներ ձկան, ջրային կենդանիների, այլ հիդրոբիոնտների, դրանցից ստացված մթերքի արտահանման գործընթացի իրականացմանն ուղղված ՀՀ օրենսդրության բարեփոխումների պահանջով, որը բխում է ՀՀ վարչապետի 2010թ մարտի 11-ի <<Հայաստանի Հանրապետությունից Եվրոմիության երկրներ ձկան, ձկնամթերքի, ջրային ծագում ունեցող այլ արտադրանքի արտահանմանն ուղղված միջոցառումների ժամանակացույցը հաստատելու մասին>> 150-Ա որոշման, արտահանման գործընթացը կանոնակարգող ԵՄ 96/22/EC, 96/23/EC  ուղեցույցների, ԵՄ N 852/2004, 853/2004, 854/2004 կանոնակարգերի և ԵՄ այլ նորմատիվների դրույթներից: Քանի որ կենդանիների` այդ թվում ձկների, ջրային այլ կենդանիների առողջության համար պատասխանատու պետական լիազոր մարմին հանդիասանում է  գյուղատնտեսության նախարարությունը, ուստի առողջական վիճակի, արտադրանքի անասնաբուժասանիտարական անվտանգության հավաստումը  պետք է կատարի և փաստացի իրականացնում է նույն գերատեսչությունը: ՀՀ կառավարության 2003թ հոկտեմբերի 8-ի N 1270-Ն որոշման 1-ին կետով ձկան և ձկնամթերքի արտահանման առողջության սերտիֆիկատի տրամադրման լիազորությունը վերապահվել է ՀՀ առողջապահության նախարարությանը, որը պատասխանատու է մարդկանց, առողջության, այլ ոչ թե ձկան կամ այլ կենդանիների և դրանցից ստացված արտադրանքի առողջության համար: ԵՄ համապատասխան դիրեկտիվներով երրորդ երկրներից արտահանվող ձկան և այլ կենդանիների ներմուծման համար առռողջության սերտիֆիկատների ձևաթղթերով կենդանու առողջության համար պատասխանատու և ձևաթղթի լրացնելու իրավասու մարմին է սահմանված անասնաբուժական պաշտոնական մարմինը: Նույն որոշման 2-րդ կետով սահմանված ձկան, ձկնամթերքի արտահանման գործընթացը կանոնակարգելու համար անհրաժեշտ միջոցառումների ցանկը չի սահմանվել: ՀՀ կառավարության 2003 թվականի դեկտեմբերի 24-ի N 1939-Ն որոշման 2-րդ կետով հաստատված առողջության սերտիֆիկատի բովանդակության համաձայն առողջության հավաստում կատարում է ՀՀ առողջապահության նախարարության պաշտոնատար անձը այն դեպքում, երբ արտահանման համար պահանջվող առողջության սերտիֆիկատի տրամադրման կարգի դրույթների ապահովման նպատակով ձկան ծագումը համաճարակային ապահով վայրից հավաստում է անասնաբուժական ծառայության կողմից տրվող անասնաբուժական ուղեկցող փաստաթուղթը, իսկ  լաբորատոր անվտանգությունը` ՀՀ գյուղատնտեսության նախարարության կողմից տրված  անասնաբուժասանիտարական փորձաքննության եզրակացությունը: ԵՄ պահանջների և ՀՀ օրենսդրության համաձայն ձկան արտադրության և շուկայահանման գործընթացներում պաշտոնական հսկողություն իրականացնում է  անասնաբուժության բնագավառում պետական լիազոր մարմին հանդիսացող գյուղատնտեսության նախարարությունը` համապատասխան տեսչական կառույցի միջոցով, որն էլ պատասխանատու է արտահանվող  բեռի առողջության և անվտանգության համար:  Արտահանման գործընթացը խրախուսելու ՀՀ կառավարության գերակայությունից  ելնելով`  ներմուծման կամ արտահանման գործընթացները միջազգային պահանջներին ներդաշնակեցնելու, հնարավորինս պարզեցնելու և հստակեցնելու գործընթացում օրենսդրական փոփոխությունների շարքում անհրաժեշտություն է  ձկան, ջրային կենդանիների, այլ հիդրոբիոնտների և դրանցից ստացված մթերքի արտահանման համար պատասխանատու պետական կառույց ՀՀ գյուղատնտեսության նախարարության լիազորումը և ՀՀ կառավարության 2003 թվականի հոկտեմբերի 8ի N 1270-Ն, 2003 թվականի դեկտեմբերի 24-ի N 1939-Ն որոշումներն ուժը կորցրած ճանաչելը:  
Տեղեկանք
	Առարկությունների և առաջար-կությունների հեղինակը

	Առարկությունների և առաջարկությունների բովանդակությունը 
	Եզրակացություն

	ՀՀ առողջապա-հության նախարար
ՀՔ/5465-10

29.07.2010թ
	<<Եվրոպական Միության երկրներ արտահանման նպատակով ձկան, ջրային կենդանիների, այլ հիդրոբիոնտների և դրանցից ստացված մթերքների մեջ անասնաբուժական դեղամիջոցների մնացորդային առավելագույն քանակների հսկողության պլանը հաստատելու մասին>> ՀՀ կառավարության որոշման նախագծի հավելվածը չի համապատասխանում նույն որոշման վերնագրին: Այսպես` վերնագիրը վերաբերվում է ձկան, ջրային կենդանիների, այլ հիդրոբիոնտների և դրանցից ստացված մթերքներին, իսկ հավելվածի մեջ ներառված է նաև տավար, խոզ, ձու, մեղր, կաթ և այլն:


	

	Պետական եկամուտների կոմիտեի նախագահ
01/3-2/1131-10

29.07.2010թ
	“ՀՀ Եվրոպական միության երկրներ ձկան, ջրային կենդանիների և այլ հիդրոբիոտների, դրանցից ստացված մթերքի արտահանման լիազոր մարմին ճանաչելու և ՀՀ կառավարության 2003 թվականի հոկտեմբերի 8-ի N 1270, 2003թ. դեկտեմբերի 24-ի N 1939-Ն որոշումներն ուժը կորցրած ճանաչելու մասին” և “ՀՀ կառավարության 2008 թվականի սեպտեմբերի 25-ի N1196-Ն որոշման մեջ փոփոխություններ և լրացումներ կատարելու մասին” ՀՀ կառավարության որոշումների նախագծերի վերաբերյալ առաջարկություններ և դիտողություններ չունենք:

	

	ՀՀ ֆինանսների նախարար

1/6.2-2/5408-10

27.07.2010թ
	Նախագծով ներկայացված իրավական ակտերի նա​խա​գծերի վերաբերյալ հայտնում ենք, որ դիտողություններ եւ առա​ջար​կություններ չունենք:


	

	ՀՀ բնապահպա-նության նախարար
2/01.2/10966-10

23.07.2010թ
	Միաժամանակ հայտնում եմ, որ <<Անասնաբուժական պետական հսկողության ենթակա բեռների և սննդամթերքի փոխադրման համար անասնաբուժական ուղեկցող փաստաթղթերի և անվտանգության սերտիֆիկատների տրման կարգը, անասնաբուժական ուղեկցող փաստաթղթերի ու անվտանգության սերտիֆիկատների ձևերը հաստատելու և Հայաստանի Հանրապետության կառավարության 2005 թվականի օգոստոսի 4-ի N 1241-Ն որոշումն ուժը կորցրած ճանաչելու մասին>>, <<Հայաստանի Հանրապետությունից Եվրոպական Միության երկրներ ձկան, ջրային կենդանիների և այլ հիդրոբիոնտների, դրանցից ստացված մթերքի արտահանման լիազոր մարմին ճանաչելու և Հայաստանի Հանրապետության կառավարության 2003 թվականի հոկտեմբերի 8-ի N 1270, 2003 թվականի դեկտեմբերի 24-ի N 1939-Ն որոշումներն ուժը կորցրած ճանաչելու մասին>>,     <<Եվրոպական Միության երկրներ արտահանման նպատակով ձկան, ջրային կենդանիների, այլ հիդրոբիոնտների և դրանցից ստացված մթերքների մեջ անասնաբուժական դեղամիջոցների մնացորդային առավելագույն քանակների հսկողության պլանը հաստատելու մասին>>, <<Հայաստանի Հանրապետության կառավարության 2008 թվականի սեպտեմբերի 25-ի  N1196-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշումների նախագծերի վերաբերյալ ՀՀ բնապահպանության նախարարությունն առարկություններ և առաջարկություններ չունի:

	<Հայաստանի Հանրապետությունից եվրոպական միության երկրներ ձկան, ջրային կենդանիների և այլ հիդրոբիոնտների, դրանցից ստացված մթերքի արտահանման լիազոր մարմին ճանաչելու և Հայաստանի Հանրապետության կառավարության 2003 թվականի հոկտեմբերի 8-ի թիվ 1270, 2003 թվականի դեկտեմբերի 24-ի թիվ 1939-Ն որոշումներն ուժը կորցրած ճանաչելու> Հայաստանի Հանրապետության կառավարության որոշման նախագծի վերաբերյալ
Որոշման նախագծի 2-րդ կետում անհրաժեշտ է նշել համապատասխան Հայաստանի Հանրապետության կառավարության որոշումների լրիվ անվանումները, հաշվի առնելով <Իրավական ակտերի մասին> Հայաստանի Հանրապետության օրենքի 43-րդ հոդվածի 1-ին մասի 2-րդ պարբերության պահանջները, մասնավորապես` իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտում տրվում է իրավական ակտի լրիվ անվանումը:
	Ընդունվել է և կատարվել է համապատասխան փոփոխություն:


